
БІЯЛОГІЯ 

УДК 59L9(476)+595.764 
А.Р. Александровіч  

Агляд жукоў рагачоў ( Coleoptera, Lucanidae) фауны 

Беларусі* 

Жукі рагачы належаць да вялікай сям'і, якая у сусветнай фауне налічвае 
больш за 930 відаў. Большая частка ix пашырана ў трапічных i субтрапічных 
абласцях [14], а на тэрыторыі Сярэдняй Еўропы вядома толькі 6 відаў. 
Нягледзячы на тое, што да гэгай сям'і належаць найбольш буйныя i 
прыкметныя прадстаўнікі, на Беларусі да гэтага часу рагачы спецыяльна не 
вывучаліся. Усе віды. якія жывуць тут, злучаны са старымі лясамі, дзе ў 
цвілой i спарахнелай драўніне мёртвых дрэў ідзе развіццё ix ларваў. 
Скарачэнне плошчы старых лясоў, высечка сухіх дрэў катастрафічна 
ўплываюць на стан папуляцый рагачоў: два віды (Lucanus  cervus  L., Seruchus 
chrysomelinus Hoch.) занесены ў Чырвоную кнігу Беларусі i захаваліся 
дагэтуль пераважна на тэрыторыі запаведнікаў. 

3 гэтай прычыны на працягу 1984-1993 гадоў праводзіліся экспе-
дыцыйныя даследаванні відавога складу i пашырэння рагачоў на Беларусі, 
вывучэнне літаратурных крыніц. Дадаткова даследаваліся калекцыі 
Заалагічнага інстытута Расійскай Акадэміі Навук, вышэйшых навучальных 
устаноў Беларусі i Украіны. У выніку на Беларусі знойдзены 6 відаў, адзін з 
якіх, Platycerus caprea  Deg., паказваецца для рэспублікі ўпершыню. 

Уся інфармацня аб відах занесена ў эколага-фауністычны агляд. Звесткі 
аб біялогіі i пашырэнні ў свеце ўзяты з літаратурных крыніц [13,17]. 

 
Эколага-фауністычны агляд сям'і 
Lucanidae  Latreille, 1806 - Рагачы 
Падсям'я Lucaninae Latreille, 1806 

Род: Lucanus  Scopoli,1763 
1. L. cervus  (Linnaeus, l758). Жук рагач, жук олень.  
Scaroboeus cervus  Linnaeus, 1758; Lucanus capreolus  Fuesslin, 1775; Lucanus dorcas 
O.F.Müller,1776; Lucanus hircus  Scheven, 1781. 

Распаўсюджанне: Сярэдняя і Паўднёвая Еўропа, Іран, Туркестан, іншыя 

падвіды — Паўднёвая Францыя, Балканы, Каўказ, Малая Азія, Турцыя. 
--------------------------------------------------- 

*Даследаванні выконваліся пры фінансавай падтрымцы фонда Дж. Сораса.  

На Беларусi дакладна вядомы з Палесся. Звесткi аб знаходках ў 
наваколлi Вiцебска [10], Мiнска, Бярэзiнскiм запаведнiку [11,6], 
Белавежскай пушчы  [15,16,4,9,13], наваколлi i в. Дубы Крупскага раёна 
патрабуюць зацвярджэння новымi знаходкамi, бо адсутнічаюць 
калекцыйныя матэрыялы. 

Жукi сустракаюцца з другой паловы мая па лiпень у шыракалiстых i 
змешаных лясах, на дубах, на выцякаючым соку. Чэрва жыве ў спарахнелых 
ствалах i пнях вялiкiх дубоў,  жывяцца цвiлой драўнiнай з грыбным 
мiцэлiем; развiваюцца 3-5 год. Паўсюдна рэдкi, колькасць  асобiн 
памяншаецца. Занесены ў Чырвоныя кнiгi Беларусi [6,12] i СССР [5]. 
Ахоўваецца ў запаведнiках. 

 
Род:  Dorcus MacLeay,1819 

2. D. parallelipipedus (Linnaeus,1758). Жук рагач малы.  
Scarabaeus parallelepipedus  Linnaeus,1758; Lucanus capra Panzer,1798. 

Распасюджанне: Паўднёвая i Сярэдняя Еўропа, Малая Азiя, Паўночная 
Афрыка. 

На Беларусi сустракаецца: у Бярэзiнскiм запаведнiку [11], Белавежскай 
[15,13] i Налiбоцкай пушчах,  Прыпяцкiм запаведнiку, у наваколлi возера 
Нарач, Крупскiм, Барысаўскiм, Нясвiжскiм, Бярэзiнскiм, Стаўбцоўскiм,  
Слуцкiм, Пухавiцкiм, Асiповiцкiм, Любанскiм, Салiгорскiм i Валожынскiм 
раёнах Мiнскай вобласцi; Брэсцкiм, Баранавiцкiм, Лунiнецкiм раёнах 
Брэсцкай вобласцi; у наваколлi Магiлёва [3,1] i Бабруйска;  у Рагачоўскiм, 
Петрыкаўскiм, Жыткавiцкiм, Мазырскiм, Брагiнскiм i Гомельскiм раёнах 
Гомельскай вобласцi. 

Жукi сустракаюцца з другой паловы мая да лiпеня ў лiставых i 
змешаных лесах, на лiставых дрэвах, на выцякаючым соку. 

Ларвы жывуць у спарахнелых ствалах, вялiкiх галiнах i пнях 
шыракалiстных дрэў, дзе жывяцца цвiлой драўнiнай з грыбным мiцэлiем; 
развiваюцца 2-3 гады. На поўдзень ад Мiнска звычайны, на поўнач -- рэдкi. 

 
Род: Platycerus O.F. Müller,1764 

Systenocerus Weise in Heyden, Reitter et Weise,1883 

3. P. caraboides (Linnaeus,1758). Жук рагач сiнi . 
Scarabaeus caraboides Linnaeus,1758; Platycerus  chalybeus MacLeay,1819; Platycerus 

ribratus Mulsant et Rey,1863. 

Распаўсюджанне: Сярэдняя i Паўднёвая Еўропа. 
 

 Самы звычайны вiд роду, на Беларусi паўсюдны [7,3,15,13,11,1]. Жукi 
сустракаюцца з другой паловы мая да лiпеня ў ліставых i змешаных лясах, 
на маладых галiнках лiсцёвых дрэў, на выцякаючым соку. Ларвы жывуць ў 
спарахнелых галiнах i пнях лiставых дрэў, дзе жывяцца цвiлой драўнiнай з 
грыбным мiцэлiем; развiваюцца iдзе 2-3 гады. На поўнач ад Мiнска 
сустракаецца радзей. 

 
4. P. carpea (Degeer,1774). 
Lucanus caprea Degeer,1774; Lucanus rufipes Herbst,1790.  
Распаўсюджаннне: Еўропа, Сiбiр да Байкалу. 
Для Беларусi паказваецца ўпершыню. Знойдзены ў наваколлi в. Язбы 

Крупскага раёна Мiнскай вобласцi;     калекцыя М. М. Арнольда,  сабраная  ў 

наваколлі Магілёва [1]; Белавежскай пушчы i Прыпяцкім запаведніку. 
Жукі сустракаюцца з другой паловы мая да ліпеня ў ліставых лясах, на 

выцякаючым соку. Ларвы жывуць у спарахнелых галінах і пнях ліставых 
дрэў, жывяцца цвілой драўнінай з грыбным міцэліем; развіваюцца 2-3 годы. 
Рэдкі i спарадычна распаўсюджаны від.  

 
Род:  Ceruchus MacLeay,1819 

5. С. chrysomelinus (Hochenwarth, 1785). Жук рагач кветікавы, рагач 
сціплы.  

Lucanus chrysome linus Hochenwarth,1785; Lucanus  tenebroides  Fäbncius,1787, Lucanus  
tarandus  Panzer, 1789. 

Распаўсюджанне: Усходняя Еўропа, Заходняя Сібір. 
На Беларусі вядомы толькі з Белавежскай пушчы [8, 9, 13, 15, 17], 

Бярэзінскага запаведніка [11] i па старых знаходках з наваколля Магілсва [3, 
l]. 

Жукі сустракаюцца з другой паловы мая да ліпеня ў яловых i змешаных 
лясах на галінах елкі, радзей на кветках. Ларвы жывуць у спарахнелых 
ствалах, галінах i пнях елкі, жывяцца драўнінай з міцэліем белай цвілі; 
развіваюцца 1-3 гады. Рэдкі від, колькасць якога скарачаецца. Занесены ў 
Чырвоную кнігу Беларусі [2]. 

 
Род: Sinodendron Schneider, 1791  

Ligniperda Fabricius, 1790, пес Pallas, 1772; Synode ndron  Fabricius, 1792. 

6. S. cylindricum  (Linnaeus, 1758). Жук рагач цылінд рычны.  
Scarabaeus cy lindricus  Linnaeus, 1758. 
Распаўсюджанне: Еўропа, Каўказ, Заходняя Сібір. 
Для Беларусі паказваецца з наваколля Магілёва [3] i Белавежскай 

пушчы [9, 13, 17]. Згодна нашых матэрыялаў мае шырокае распіаўсюджанне, 
за выключэннем Беларускага Паазёр'я. 

Жукі сустракаюцца з мая па ліпень у ліставых i змешаных лясах, старых 
парках, на сухіх ствалах і галінах ліставых дрэў. Ларвы жывуць у 
спарахнелых ствалах, галінах i пнях ліставых дрэў, жывяцца драўнінай з 
міцэліем бурай цвілі; развіваюцца 2-3 гады. Звычайны, але спарадычна 
распаўсюджаны від. 

O.R. ALEXANDROVICH 
 
THE REVIEW OF STAG BEETLES (COLEOPTERA, LUCANIDAE) OF 
BELARUS' 
SUMMARY 
During the 1984-1993 in Belarus' were found 6 species of Lucanidae. For all this 
species was presented the information of distributions, biotopical preferences and 
ecological notes. One of them, Platycerus caprea (Degeer,1774) was new for 
region. 

